[bookmark: _hu72t2ddtesj]                                                    საქართველოს მთავრობის 
                                                           დადგენილება N
2017 წლის ოქტომბერი ქ/ თბილისი
[bookmark: _GoBack]სამშენებლო მოედნებზე სიმაღლეზე მუშაობის უსაფრთხოების მოთხოვნების შესახებ ტექნიკური რეგლამენტის დამტკიცების თაობაზე
მუხლი 1
პროდუქტის უსაფრთხოებისა და თავიუფალი მიმოქცევის კოდექსოს 56-ე მუხლის პირველი ნაწილის შესაბამისად დამტკიცდეს თანდართული „ტექნიკური რეგლამენტი სამშენებლო მოედნებზე სიმაღლეზე მუშაობის უსაფრთხოების მოთხოვნების შესახებ“.
მუხლი 2 
დადგენილება ამოქმედდეს გამოქვეყნებისთანავე
პრემიერ-მინისტრი                                                                                გიორგი კვირიკაშვილი

ტექნიკური რეგლამენტი სამშენებლო მოედნებზე სიმაღლეზე მუშაობის უსაფრთხოების მოთხოვნების შესახებ

მუხლი 1. მოქმედების სფერო
1. ტექნიკური რეგლამენტი სამშენებლო მოედნებზე სიმაღლეზე მუშაობის უსაფრთხოების მოთხოვნების შესახებ (შემდგომში - ტექნიკური რეგლამენტი) ადგენს მოთხოვნებს იმ დამსაქმებელთათვის, რომლებიც ვალდებულნი არიან სამშენებლო მოედნებზე დასაქმებულები უზრუნველყონ ვარდნისაგან დაცვის სისტემებით. 
2. სამშენებლო მოედნებზე გამოყენებული ვარდნისგან დაცვის ყველა სისტემა უნდა აკმაყოფილებდეს ამ რეგლამენტით გათვალისწინებულ მოთხოვნებს.
3. სიმაღლიდან ვარდნის დამცავი საშუალებები დამსაქმებლის მიერ გათვალისწინებული უნდა იყოს დასაქმებულების მიერ სამუშაოს დაწყებამდე, ისეთ სამუშაო ადგილებზე, სადაც ვარდნისგან დაცვის სჭიროება არსებობს.                    
მუხლი 2. ზოგადი მოთხოვნები
დამსაქმებელი ვალდებულია შეამოწმოს იმ ზედაპირის სიმტკიცე და სტრუქტურული მთლიანობა, რომელზეც დასაქმებულს უწევს მუშაობა. დასაქმებული უფლებამოსილი უნდა იყოს იმუშაოს მხოლოდ საჭირო სმტკიცისა და სტრუქტურული მდგრადობის მქონე ზედაპირზე.
მუხლი 3. სამშენებლო მოედნებზე ვარდნისგან დაცვის სისტემების გამოყენების ზოგადი მოთხოვნები
1. თითოეული დასაქმებული, რომელიც გადაადგილდება დაუცველი გვერდებისა და ნაპირების მქონე ჰორიზონტალურ და ვერტიკალურ ზედაპირზე, რომელიც მდებარეობს ყველაზე დაბალი დონიდან 1.8 მ. სიმაღლეზე ან უფრო ზემოთ,  ვარდნისგან დაცული უნდა იყოს მოაჯირების სისტემით, უსაფრთხოების ბადეების სისტემით ან ვარდნისგან დაცვის პირადი სისტემით;
2. თოთოეული დასაქმებული, რომელიც ახორციელებს სამშენებლო ობიექტის გარე კიდეების მშენებლობას ყველაზე დაბალი დონიდან 1.8 მ. სიმაღლეზე ან უფრო ზემოთ, ვარდნისაგან დაცული უნდა იყოს მოაჯირების, უსაფრთხოების ბადეების ან ვარდნისაგან დაცვის პირადი სისტემებით. იმ შემთხვევაში, თუ დამსაქმებული დაასაბუთებს, რომ ზემოაღნიშნული სისტემების გამოყენება შეუძლებელია ან ამგვარი სისტემის გამოყენება შეიცავს უფრო მეტ საფრთხეს ვალდებულია შეიმუშაოს და დანერგოს ვარდნისაგან დაცვის გეგმა, რომელიც უნდა აკმაყოფილებდეს ამ რეგლამენტით გათვალიწინებულ მოთხოვნებს;
3. თითოეული დასაქმებული, რომელიც იმყოფება 1.8 მ. სიმაღლეზე ან უფრო ზემოთ, მაგრამ არ მონაწილეობს ობიექტის გარე კიდეების მშენებლობაში, ვარდნისაგან დაცული უნდა იყოს მოაჯირების, უსაფრთხოების ბადეების ან ვარდნისაგან დაცვის პირადი სისტემით. თუ ვარდნისაგან დაცვის მიზნით გამოიყენება მოაჯირების სისტემა და კონტროლირებადი დაშვების ზონები დადგენილია ობიექტის გარე კიდეების მშენებლობისათვის, ობიექტის გარე კიდეების პარალელურ კიდეებზე მოაჯირის ნაცვლად შესაძლოა იყოს გამოყენებული დამცავი ხაზი.
4. თითოეული დასაქმებული, რომელიც იმყოფება იმ ტერიტორიაზე სადაც განლაგებულია ასაწევი მოწყობილობები 1.8 მ. სიმაღლეზე ან უფრო ზემოთ, ვარდნისაგან დაცული უნდა იყოს მოაჯირების ან ვარდნისაგან დაცვის პირადი სისტემით. თუ ასაწევი მოწყობილობების ექსპლუატაციისათვის მოაჯირების სისტემა ან მისი ნაწილი მოხსნილია და დასაქმებული შესაძლოა მოხვდეს დაუცველ სივრცეში დაცული უნდა იყოს ვარდნისაგან დაცვის პირადი სისტემით.
5. თითოეული დასაქმებული სამუშაო ზედაპირზე მოძრაობისას 1.8 მ. სიმაღლიდან ან უფრო მაღალი სიმაღლიდან ორმოებში ჩავარდნისაგან დაცული უნდა იყოს ვარდნისაგან დაცვის პირადი სისტემით, საფარებით ან ორმოების გარშემო განლაგებული მოაჯირების სისტემით. 
6. თითოეული დასაქმებული სამუშაო ზედაპირზე მოძრაობისას დაცული უნდა იყოს ორმოებში გაჭედვისაგან ან ჩაბიჯებისაგან საფარების საშუალებით.
7. თითოეული დასაქმებული სამუშაო ზედაპირზე მოძრაობისას დაცული უნდა იყოს საფარების საშუალებით ორმოდან ვარდნილი საგნებისაგან.
8. თითოეული დასაქმებული ყალიბზე ან არმატურაზე მუშაობისას 1.8 მ. ან მეტი სიმაღლიდან ვარდნისაგან დაცული უნდა იყოს დაცვის პირადი, უსაფრთხოების ბადეების ან პოზიციონირების მოწყობილობის სისტემით.
9. თითოეული დასაქმებული დაქანებებზე, ბილიკებზე და სხვა მისასვლელი გზებზე 1.8 მ. ან მეტი სიმაღლიდან ვარდნისაგან დაცული უნდა იყოს მოაჯირების სისტემით.
10. თითოეული დასაქმებული, რომელიც მუშაობს 1.8 მ. ან მეტი სიღრმის გათხრების მიმდებარედ მათში ჩავარდნისაგან დაცული უნდა იყოს მოაჯირების სისტემით ან ღობეებით ან ბარიკადებით.
11. თითოეული დასაქმებული 1.8 მ. ან მეტი სიღრმის ჭის, ორმოს, შახტის ან მსგავსი გათხრების ნაპირებზე, მათში ჩავარდნისაგან დაცული უნდა იყოს მოაჯირების სისტემით, ან ღობეებით ან ბარიკადებით ან საფარებით.
12. თითოეული დასაქმებული, რომელიც იმყოფება სახიფათო მოწყობილობიდან 1.8 მ-ზე ნაკლებ სიმაღლეზე, ამ მოწყობილობაზე დაცემისაგან ან მასში ჩავარდნისაგან  დაცული უნდა იყოს მოაჯირების სისტემით ან თავად აღჭურვილობის დამცავი საშუალებით.
13. თითოეული დასაქმებული, რომელიც იმყოფება  სახიფათო მოწყობილობიდან არანაკლებ 1.8 მ. სიმაღლეზე ამ მოწყობილობაზე დაცემისაგან ან მასში ჩავარდნისაგან  დაცული უნდა იყოს მოაჯირების სიტემით ან პირადი დაცვის საშუალებით ან უსაფრთხოების ბადეების სისტემით.
14. თუ ამ რეგლამენტით სხვაგვარად არ არის რეგულირებული, თითოეული დასაქმებული, რომელიც 1.8 მ. ან მეტ სიმაღლეზე ახორციელებს ხელის ზევით აწევით შესასრულებელ მშენებლობის სამუშაოებს, ვარდნისაგან დაცული უნდა იყოს მოაჯირების, უსაფრთხოების ბადეების, ვარდნისგან დაცვის პირადი სისტემით ან უნდა მუშაობდეს კონტროლირებადი დაშვების ზონაში.
15. თითოეული დასაქმებული, რომელიც სამუშაო ზედაპირზე არანაკლებ 25 სმ.-ზე ქვემოთ ახორციელებს სამუშაოებს, ვარდნისაგან დაცული უნდა იყოს მოაჯირების, უსაფრთხოების ბადეების ან ვარდნისაგან დაცვის პირადი სისტემით.
16. თუ ამ რეგლამენტით სხვაგვარად არ არის რეგულირებული, თითოეული დასაქმებული, რომელიც 1.8 მ. ან მეტ სიმაღლეზე ახორციელებს გადახურვის სამუშაოებს, დაუცველი გვერდებისა და ნაპირების მქონე, დაბალი დახრილობის სახურავებზე, ვარდნისაგან  დაცული უნდა იყოს მოაჯირების, უსაფრთხოების ბადეების, ვარდნისაგან დაცვის პირადი სისტემებით. 15.25 მ. ან ნაკლები სიგანის მქონე სახურავზე საკმარისია მხოლოდ უსაფრთხოების მონიტორინგის სისტემის გამოყენება. 
17. თითოეული დასაქმებული, რომელიც ახორციელებს სამუშაოებს 1.8 მ. ან მეტ სიმაღლეზე, დაუცველი გვერდებისა და ნაპირების მქონე ციცაბო სახურავზე ვარდნისაგან დაცული უნდა იყოს მოაჯირების სისტემით, ბაქნებით, უსაფრთხოების ბადეების სისტემით ან ვარდნისაგან დაცვის პირადი სისტემით.
18. თუ ამ რეგლამენტით სხვაგვარად არ არის რეგულირებული, თითოეული დასაქმებული, რომელიც ახორციელებს 1.8 მ. ან მეტ სიმაღლეზე ბეტონის ფილების აღმართვას ან/და ამგვარი ნაწილების გრუნტით გამაგრების სამუშაოებს ვარდნისაგან დაცული უნდა იყოს მოაჯირების სისტემით, ბაქნებით, უსაფრთხოების ბადეების სისტემით ან ვარდნისაგან დაცვის პირადი სისტემით. იმ შემთხვევაში, თუ დამსაქმებული დაასაბუთებს, რომ ზემოაღნიშნული სისტემების გამოყენება შეუძლებელია ან ამგვარი სისტემის გამოყენება შეიცავს უფრო მეტ საფრთხეს ვალდებულია შეიმუშაოს და დანერგოს ვარდნისაგან დაცვის გეგმა, რომელიც უნდა აკმაყოფილებდეს ამ რეგლამენტით გათვალიწინებულ მოთხოვნებს;
19. თუ ამ რეგლამენტით სხვაგვარად არ არის რეგულირებული, თითოეული დასაქმებული, რომელიც 1.8 მეტრის ან მეტ სიმაღლეზე მონაწილეობს საცხოვრებელი სახლის მშენებლობაში, ვარდნისაგან დაცული უნდა იყოს მოაჯირების სისტემით, ბაქნებით, უსაფრთხოების ბადეების ან ვარდნისაგან დაცვის პირადი სისტემებით. იმ შემთხვევაში, თუ დამსაქმებული დაასაბუთებს, რომ ზემოაღნიშნული სისტემების გამოყენება შეუძლებელია ან ამგვარი სისტემის გამოყენება შეიცავს უფრო მეტ საფრთხეს ვალდებულია შეიმუშაოს და დანერგოს ვარდნისაგან დაცვის გეგმა, რომელიც უნდა აკმაყოფილებდეს ამ რეგლამენტით გათვალიწინებულ მოთხოვნებს;
20. თითოეული დასაქმებული, რომელიც მუშაობს კედლის ღიობების ზემოთ ან მის მიმდებარედ სადაც კედლის ღიობის გარე ქვედა კიდე არის 1.8 მ. ან მეტ სიმაღლეზე და შიდა ქვედა კიდე არის სამუშაო ზედაპირიდან 1 მ.-ზე ნაკლებ სიმაღლეზე, ვარდნისაგან დაცული უნდა იყოს მოაჯირების სისტემით, უსაფრთხოების ბადეების სისტემით ან ვარდნისაგან დაცვის პირადი სისტემით.
21. თითოეული დასაქმებული, რომელიც იმყოფება 1.8 მ. სიმაღლის სამუშაო ზედაპირზე და აღნიშნული სამუშაო ზედაპირი არ არის გათვალისწინებული ამ ტექნიკური რეგლამენტით, ვარდნისაგან დაცული უნდა იყოს მოაჯირების, უსაფრთხოების ბადეების ან ვარდნისაგან დაცვის პირადი სისტემებით.
მუხლი 4. სამშენებლო მოედნებზე არსებულ ხარაჩოებზე გამოსაყენებელი ვარდნისაგან დაცვის საშუალებები
1. თითოეული დასაქმებული, რომელიც მუშაობს არანაკლებ 3.1 მ. სიმაღლეზე განლაგებულ ხარაჩოზე დაცული უნდა იყოს ვარდნისაგან. 
2. ხარაჩოს თითოეული ტიპისათვის გამოყენებული უნდა იყოს ვარდნისგან დაცვის შემდეგი საშუალებები: 
ა. თითოეული დასაქმებული, რომელიც მუშაობს მოძრავ, დაკიდებულ ხარაჩოზე დაცული უნდა იყოს ვარდნისგან დაცვის პირადი სისტემით;
ბ. თითოეული დასაქმებული რეგულირებად, მოძრავ ხარაჩოზე ვარდნისაგან დაცული  უნდა იყოს ვარდნისგან დაცვის პირადი და მოაჯირების სისტემით;
გ. თითოეული დასაქმებული, რომელიც სამუშაოებს ახორციელებს მოძრავ, საფეხურებიან ბილიკზე ვარდნისაგან დაცული უნდა იყოს მოაჯირების სისტემით (არანაკლებ 90.7 კგ-ის გამძლეობის მქონე ზედა ძელით) ან 1.9 სანტიმეტრი დიამეტრის მქონე ხელის ჩასაჭიდი სახელურით ან მსგავსი სახელურებით, რომელიც საიმედოდ არის დამაგრებული ყოველი მოძრავი, საფეხურებიანი ბილიკის მიმდებარედ.
დ. თითოეული დასაქმებული რომელიც მუშაობს ავტომატურად რეგულირებად ხარაჩოზე ვარდნისაგან დაცული უნდა იყოს:
დ.ა) მოაჯირების სისტემით (არანაკლებ 90.7 კგ.-ის გამძლეობის მქონე ზედა ძელით) იმ შემთხვევაში თუ პლატფორმა არის გამაგრებული ჩარჩოსებრი სტრუქტურით.
დ.ბ)ვარდნისგან დაცვის პირადი და მოაჯირების სისტემებით (არანაკლებ 90.7 კგ.-ის გამძლეობის მქონე ზედა ძელით), როდესაც პლატფორმა დამაგრებულია თოკებით.
ე. თითოეული დასაქმებული, რომელიც მუშაობს ხარაჩოზე არსებულ ბილიკზე, დაცული უნდა იყოს მოაჯირების სისტემით (არანაკლებ 90.7 კგ.-ის გამძლეობის მქონე ზედა ძელით) რომელიც უნდა იყოს დამონტაჟებული არაუმეტეს 24.1 სმ. დაშორებებით და არანაკლებ ბილიკის ერთ მხარეს.
ვ. თითოეული დასაქმებული, რომელიც ხარაჩოს საშუალებით ახორციელებს ხელის ზევით აწევით შესასრულებელ მშენებლობის სამუშაოებს, ვარდნისაგან დაცული უნდა იყოს ვარდნისგან დაცვის პირადი სისტემით ან მოაჯირის სისტემით (არანაკლებ 90.7 კგ. გამძლეობის უნარის მქონე ზედა ძელით).
ზ. თითოეული დასაქმებული, რომელიც მუშაობს იმ ხარაჩოებზე, რომელიც არ არის გათვალისწინებული ამ პუნქტში, ვარდნისაგან დაცული უნდა იყოს ვარდნისგან დაცვის პირადი ან მოაჯირების სისტემებით რომელიც აკმაყოფილებს ამ რეგლამენტის მე-5 მუხლის მოთხოვნებს.
თ. დამსაქმებელი ვალდებულია განსაზღვროს კომპეტენტური პირი იმ დასაქმებულთა ვარდნისაგან დაცვის მიზნით, რომლებიც ახორციელებენ დამხმარე ხარაჩოების მონტაჟს ან/და დემონტაჟს. დამსაქმებელი ვალდებულია უზრუნველყოს ამ მუხლში აღნიშნული თითოეული დასაქმებულის ვარდნისაგან დაცვა, იმ შემთხვევებში, როდესაც ამგვარი დაცვის გამოყენება არ ქმნის უფრო მეტ საფრთხეს.
ი. ხარაჩოებზე გამოყენებული ვარდნისგან დაცვის პირადი სისტემები უნდა იყოს დამაგრებული ღვედებით ან ვერტიკალური დამცავი ბაგირით, ჰორიზონტალური დამცავი ბაგირით ან ხარაჩოს სტრუქტურული შემადგენელი ნაწილით. ვერტიკალური დამცავი ბაგირის გამოყენება დაუშვებელია, როდესაც დასაქმებულის სიმაღლეზე მაღალ სიმაღლეზე არსებული კომპონენტები არის რეგულირებადი, მოძრავი ხარაჩოს ნაწილი.
კ.  როდესაც ვერტიკალური დამცავი ბაგირები გამოიყენება, ისინი უნდა იყოს შეკრული და დამაგრებული საყრდენ ნაწილზე, არ უნდა იყოს დამაგრებული ხარაჩოზე და უნდა იყოს დაცული დაზიანებებისაგან. საყრდენ ნაწილები მოიცავს შენობის სტრუქტურულ შემადგენელ ნაწილებს და არ მოიცავს მილებს, სავენტილაციო ხვრელებს, სხვა მილგაყვანილობის სისტემებს, ელექტრო სადენებს და მსგავს ელემენტებს.
ლ. როდესაც ჰორიზონტალური დამცავი ბაგირები გამოიყენება, ისინი უნდა იყოს მიმაგრებული ხარაჩოს ორ ან მეტ სტრუქტურულ შემადგენელ ნაწილზე, ან შესაძლოა იყო დამაგრებული საკიდარ და დამოუკიდებელ საკიდარ ხაზებზე (ამგვარად აღჭურვილ ხარაჩოებზე) რომლებიც დამაგრებულია ამწევ და სამუხრუჭე მექანიზმებზე, ჰორიზონტალური დამცავი ბაგირი უნდა იყოს დამაგრებული მხოლოდ საკიდარ თოკებზე.
მ. როდესაც ღვედი არის დაკავშირებული ჰორიზონტალურ დამცავ ბაგირთან ან  რეგულირებადი მოძრავი ხარაჩოს სტრუქტურულ შემადგენელ ნაწილთან, ხარაჩო  აღჭურვილი უნდა იყოს დამოუკიდებელი დამატებითი დამჭერი ტროსით ან ავტომატური ჩამკეტი სისტემით, რომელიც უზრუნველყოფს ხარაჩოს ვარდნის შეჩერებას ერთი ან ორივე საკიდი თოკის დაზიანების შემთხვევაში. დამოუკიდებელი დამჭერი ტროსი უნდა იყოს ისეთივე გამძლე და იმ რაოდენობის როგორიც საკიდი თოკებია.
ნ. ვერტიკალური დამცავი ბაგირი, დამოუკიდებელი დამჭერი ტროსი და საკიდი თოკები არ უნდა იყოს ერთმანეთზე მიმაგრებული, ასევე ისინი არ უნდა იყოს მიმაგრებული ერთ საყრდენ ნაწილზე, ასევე არ უნდა იყოს მიმაგრებული ხარაჩოს ან ვარდნისგან დაცვის პირადი სისტემის ერთსა და იმავე წერტილზე.
მუხლი 5. მოთხოვნები მოაჯირების სისტემის მიმართ
მოაჯირების სისტემა უნდა აკმაყოფილებდეს შემდეგ მოთხოვნებს:
ა) მოაჯირების სისტემა უნდა დამონტაჟდეს ყველა ღია კიდის გასწვრივ და პლატფორმის ბოლოში. 
ბ) მოაჯირების სისტემა უნდა დამონტაჟდეს მანამ, სანამ ხარაჩოს გამოყენება მოხდება ნებისმიერი დასაქმებულების მიერ გარდა იმ დასაქმებულებისა, რომლებიც ახორციელებენ აღნიშნული მოაჯირების მონტაჟს ან დემონტაჟს.
გ) ზედა ძელი ან დამხმარე და დაკიდებული ხარაჩოს მსგავსი ნაწილი, უნდა დამონტაჟდეს პლატფორმის ზედაპირიდან 0.97-1.2 მეტრით ზემოთ. საიმედო  პირობებში ზედა ძელის სიმაღლემ შესაძლოა გადააჭარბოს 1.2 მეტრს, იმ პირობით, თუ მოაჯირიების სისტემა აკმაყოფილებს ამ რეგლამენტის ყველა მოთხოვნას.
დ) მოაჯირის ზედა ძელების კიდის სიმაღლე ან მსგავსი მოაჯირის სისტემის ნაწილები სამუშაო დონიდან  უნდა იყოს 1.1 მეტრ  (± 8 სმ) სიმაღლეზე. კარგი სამუშაო პირობების შემთხვევაში ზედა მოაჯირის კიდის სიმაღლე სამუშაო დონიდან შეიძლება აღემატებოდეს 1.14 მეტრ, თუ მოაჯირის დამცავი სისტემა აკმაყოფილებს ამ მუხლით გათვალისწინებულ სხვა კრიტერიუმებს;
ე) როდესაც მოაჯირების სისტემაში გამოყენება შუალედური ძელი, ეკრანები, ბადეები, ვერტიკალური ნაწილები, სოლიდური პანელები ან მსგავსი სტრუქტურული ნაწილები ისინი უნდა დამონტაჟდეს ზედა ძელსა და ხარაჩოს პლატფორმას შორის თუ არ არის არანაკლებ 53 სმ სიმაღლის კედელი ან პარაპეტი დამონტაჟებული.
ვ) როდესაც შუალედური ძელი გამოიყენება, ის უნდა დამონტაჟდეს პლატფორმის/სამუშაო ზედაპირსა და ზედა ძელს შორის შუა ნაწილში.
ზ) საფარების, ბადეების  გამოყენებისას, ისინი უნდა გრძელდებოდეს ზედა ძელებიდან სამუშაო დონემდე და ღია ნაწილის მთელი სიგრძიდან და ზედა ძელების საყრდენებს შორის;
თ) როდესაც მოაჯირების სისტემაში გამოიყენება დამოუკიდებელი ნაწილები (როგორიცაა რიკულები ან დამატებითი მოაჯირი), ისინი ერთმანეთისგან დაშორებული უნდა იყოს არაუმეტეს 48 სანტიმეტრით.
ი)  სხვა სტრუქტურული ნაწილები (დამატებითი შუალედური მოაჯირი და არქიტექტურული პანელები) იმგვარად უნდა იყოს დამონტაჟებული, რომ მოაჯირის სისტემაში არ იყოს ღიობები, რომელთა სიგანე აღემატება 0.5 მეტრს;
კ) მოაჯირის სისტემების სიმტკიცე, უნდა უძლებდეს ზედა კიდის 5 სმ დისტანციიდან არანაკლებ 90 კგ (890ნ) დატვირთვას, ასევე ნებისმიერ დატვირთვას გვერდიდან ან ქვედა მიმართულებით.   
ლ) თუ  ქვედა მიმართულებით დატვირთვის გამოცდისას გამოყენებულია 90 კგ (890 ნ) მოაჯირის ზედა კიდის გადახრა არ უნდა აღემატებოდეს 1 მეტრს. 
მ) მოაჯირის შუაძელების, საფარების, ბადეების, შუალედური ვერტიკალური ნაწილების, მყარი პანელების და მსგავსი სტრუქტურული ნაწილების სიმტკიცე უნდა უძლებდეს ნებისმიერი გვერდიდან ან ქვედა მიმართულებით არანაკლებ 68 კგ (667ნ) დატვირთვას.  
ნ) თითოეული ზედა ძელი ან მოაჯირების სისტემის მსგავსი ნაწილის დაზიანების გარეშე უნდა უძლებდეს:
ნ.ა) არანაკლებ 45.36 კგ.-ის შესაბამის ვერტიკალურ ან/და ჰორიზონტალურ ზეწოლას იმ მოაჯირების სისტემისათვის, რომლებიც დამონტაჟებულია რეგულირებად დაკიდებულ ხარაჩოზე; 
ნ.ბ) არანაკლებ 90.72 კგ-ისა სხვა ნებისმიერ ხარაჩოზე დამონტაჟებული მოაჯირებისათვის.
ო) როდესაც ამ პუნქტის “ი” ქვეპუნქტში მოყვანილი დატვირთვები არის ვერტიკალური მიმართულების ზედა ძელი არ უნდა ჩამოიწიოს პლატფორმის ზედაპირს ქვემოთ.
პ)  შუალედური ძელის, ეკრანების, ბადეების, შუალედური ვერტიკალური ნაწილების, მასიური პანელებისა და მსგავსი სტრუქტურული ნაწილების მქონე მოაჯირების სისტემა დაზიანების გარეშე უნდა უძლებდეს, ჰორიზონტალური ან ვერტიკალური მიმათულებით ნებისმიერი შემადგენელი ნაწილის ნებისმიერ წერტილში დატვირთვებს: 
პ.ა) არანაკლებ 34.02 კგ-ისა მოაჯირების სიტემისათვის, რომლის ზედა ძელის გამძლეობა შეადგენს 45.36 კგ.-ს
პ.ბ) არანაკლებ 68.04 კგ.-და მოაჯირების სიტემისათვის, რომლის ზედა ძელის გამძლეობა შეადგენს 90.72 კგ.-ს
ჟ) მოაჯირის სისტემები იმგვარად უნდა იყოს მოწყობილი, რომ გამოირიცხოს დასაქმებულთა დაზიანება (დასერვა, გაჭრა) და ტანსაცმლის გამოდება;
რ) არცერთი მოაჯირის ბოლო არ უნდა იყოს გადმოშვერილი გარდა იმ შემთხვევებისა, როდესაც ის არ უქმნის საშიშროებას დასაქმებულებს.
ს) შულედურია ან ზედა ძელისათვის არ უნდა იყოს გამოყენებული ფოლადის ან პლასტმასის არტახები. 
ტ) მანილა ან პლასტმასის ბაგირი (ან სხვა სინთეტიკისა), რომელიც გამოიყენება შუალედური ან ზედა ძელისათვის კომპეტენტური პირის მიერ უნდა მოწმდებოდეს რეგულარულად იმის დასადგენად თუ რამდენად აკმაყოფილებს ამ რეგლამენტში განსაზღვრულ გამძლეობის მოთხოვნებს.
უ) ერთმანეთის გადამკვეთი მოაჯირი შესაძლოა გამოყენებული იყოს: 
უ.ა) შუალედური ძელი ნაცვლად, იმ შემთხვევაში, როდესაც გადამკვეთი ნაწილების გადაკვეთის წერტილი არის სამუშაო პლატფორმიდან 0.5-0.8 მ. სიმაღლეზე. თითოეული  გადამკვეთი ნაწილების ბოლოები ერთმანეთისაგან დაშორებული უნდა იყოს არაუმეტეს 1.3 მ.-თ.
უ.ბ) ზედა ძელის ნაცვლად, იმ შემთხვევაში, როდესაც გადამკვეთი ნაწილების გადაკვეთის წერტილი არის სამუშაო პლატფორმიდან 0.97-1.3 მ. სიმაღლეზე. თითოეული  გადამკვეთი ნაწილების ბოლოები ერთმანეთისაგან დაშორებული უნდა იყოს არაუმეტეს 1.3 მ.-თ.
ფ) მოაჯირის ზედა ან შუალედური ძელები უნდა იყოს არანაკლებ 0,6 სმ ნომინალური დიამეტრის ან სისქის, რათა გამოირიცხოს მათი გაჭრა და გაგლეჯვა. იმ შემთხვერაში თუ ზედა ძელებისათვის გამოიყენება ლითონის ბაგირი, ყოველი 1.80 მეტრის მანძილზე დამაგრებული უნდა იყოს მკაფიო ფერის,  თვალისათვის ადვილად აღსაქმელი მაფრთხილებელი ალმები;
ქ) თუ მოაჯირის სისტემები გამოიყენება ასაწევი სამუშაოებისათვის გამოყოფილ    ადგილებში, ჯაჭვი, საფარი ან მოძრავი მოაჯირი უნდა დაყენდეს ღიობის მისასვლელსა და მოაჯირს შორის, როდესაც ასაწევი სამუშაოები არ მიმდინარეობს;  
ღ)    თუ მოაჯირის სისტემები გამოიყენება ხვრელებთან, ისინი განთავსებულნი უნდა იყვნენ იმგვარად, რომ შემოსაზღვრავდნენ ყველა დაუცველ მხარეს ან ხვრელის კიდეს; 
ყ) თუ მოაჯირის სისტემები გამოიყენება ხვრელების გარშემო,  სადაც სამშენებლო მასალების გადატანა/მოძრაობა ხორციელდება, ასეთ ხვრელებს უნდა ჰქონდეთ არაუმეტეს ორი მხარე მოსახსნელი მოაჯირით უზრუნველყოფილი. იმ შემთვევაში თუ ხვრელი გამოუყენებელ მდგომარეობაშია, ის დახურუცლი უნდა იყოს მთლიანი საფარით ან ყველა დაუცველი მხარე ან კიდე შემოსაზღვრული უნდა იყოს მოაჯირის სისტემით;  
შ) თუ მოაჯირის სისტემები გამოიყენება ხვრელების გარშემო, რომლებიც განკუთვნილია მისასვლელი ადგილებისთვის (კიბით ჩასასვლელი), ასეთი ხვრელი  აღჭურვილი უნდა იყოს სპეციალური საფარით ან იმგვარად უნდა იყოს მოწყობილი, რომ არ მოხდეს ადამიანის მარტივად შეღწევა;
ჩ) მოაჯირის სისტემები, რომლებიც გამოიყენება პანდუსებზე და ადამიანის სავალ ბილიკებზე იმგვარად უნდა იყოს მოწყობილი, რომ შემოსაზღვრავდეს ყოველ დაუცველ ადგილის ან კიდეს;
ც) თუ მოაჯირის ზედა ან შუალედური ძელები შედგება მანილის, პლასტმასის ან სინთეთიკური ბაგირისაგან, აუცილებელია მათი შემოწმება, იმ სიხშირით რამდენადაც საჭიროება მოითხოვს ამ ტექნიკური რეგლამენტით გათვალისინებული სიმტკიცის მიმართ წაყენებული მოთხოვნების უზრუნველსაყოფად (უნდა უძლებდეს 5 სანტიმეტრ დისტანციიდან არანაკლებ 90 კგ დატვირთვას, როგორც გვერდით ისე ქვედა მიმართულებით).  

მუხლი 6. ჩამოვარდნილი საგნებისაგან დაცვა
1. დასაქმებულთა ჩამოვარდნილი საგნებისაგან დაცვის მიზნით დამსაქმებელი ვალდებულია უზრუნველყოს, რომ თითოეული დასაქმებული ატარებდეს ჩაფხუტს და განახორციელოს ერთერთი ჩამოთვლილი ღონისძიებებიდან:
ა) აღმართოს ბაქნები, ეკრანები ან მოაჯირების სისტემები რათა აღკვეთოს სიმაღლიდან საგნების ჩამოვარდნა;
ბ) აღმართოს შესაბამისი ხის ნაგებობა და საგნები, რომელთა ჩამოვარდნის საშიშროებაც არსებობს შეინახოს ნაპირიდან იმდენად მოშორებით, რომ შემთხვევითი გადაადგილების შედეგად ისინი ვერ მოხვდებიან კიდეებთან;
გ) ბარიკადებით შემოღობოს სივრცე სადაც შესაძლოა საგანი დაეცეს, შეზღუდოს დასაქმებულის დაშვება შემოღობილ სივრცეში და საგნები, რომელთა ჩამოვარდნის საშიშროებაც არსებობს შეინახოს ნაპირიდან იმდენად შორს რომ შემთხვევითი გადაადგილების შედეგად ისინი ვერ მოხვდებიან კიდეებთან;
2. 
ა) ხარაჩოზე მომუშავე თითოეული დასაქმებული ჩამოვარდნილი ხელსაწყოებისგან, ნამსხვრევებისგან და სხვა მცირე ზომის საგნებისაგან ჩაფხუტთან ერთად დაცული უნდა იყოს  დამატებითი აღჭურვილობით, როგორიცაა: ბაქნები, ეკრანები ან მოაჯირების სიტემა ან ნარჩენებისაგან დამავი ბადეები, დამჭერი პლატფორმებით ან ხის ნაგებობი, რომელიც შეიცავს ვარდნილი საგნების აცილების სისტემას. 
ბ) როდესაც ჩამოვარდნილი საგანი არის ძალიან დიდი, მძიმე ან მასიური და ამ მუხლის პირველ პუნქტში ჩამოთვლილი საშუალებებით ვერ ხდება მისი დაჭერა ან არიდება, დამსაქმებელი ვალდებულია განათავსოს მსგავსი პოტენციურად ჩამოვარდნადი ობიექტი ისეთი ზედაპირისგან მოშორებით, რომლისგანაც შესაძლოა ვარდეს და დაამაგროს ის რამდენადაც შესაძლებელია ჩამოვარდნისაგან დაცვის მიზნით.
3. როდესაც არსებობს ხარაჩოდან მასალების, ინსტრუმენტების ან აღჭურვილობის გადმოვარდნის საშიშროება და მათი დასაქმებულის ახლოს ჩამოვარდნა დამსაქმებელი ვალდებულია უზრუნველყოს ერთ-ერთი ქვემოთ ჩამოთვლილი:
ა)  ხარაჩოს ქვეშ არსებული სივრცე, სადაც შესაძლოა ჩამოვარდნილი საგანი დაეცეს უნდა იყოს შემოსაზღვრული ბარიკადებით და დასაქმებულები არ უნდა დაიშვებოდნენ აღნიშნულ სივრცეში;
ბ) იმ პლატფორმის კიდის გასწვრივ, რომლებიც განლაგებულია 3.1 მ. და მეტ სიმაღლეზე, აღმართული უნდა იყოს ბაქნები, იმ დისტანციაზე, რომ უზრუნველყოფილი იყოს ქვემოთ მყოფი დასაქმებულის დაცვა. გარდა დაკიდებული ხარაჩოსი სადაც 2X4 სმ. კიდეების მქონე ხე ან მსგავსი მასალა შესაძლოა იყოს გამოყენებული ბაქნის ნაცვლად.
გ) სადაც ხელსაწყოები, მასალები ან აღჭურვილობა განლაგებულია ბაქნების ყველაზე მაღალ კიდეზე უფრო მაღლა, პანელები ან ეკრანები უნდა იყოს დამაგრებული ბაქნებიდან ან პლატფორმიდან მოაჯირის თავზე ქვემოთ მყოფი დასაქმებულის დაცვისათვის საკმარის დისტანციაზე.
დ) დამონტაჟებულ მოაჯირების სისტემას უნდა ჰქონდეს იმდენად პატარა ღიობები, რომ შეუძლებელი იყოს პოტენციურად ჩამოვარდნადი საგნის გატარება.
ე) ხის ნაგებობა, ნარჩენების ბადეები ან დამჭერი პლატფორმები უნდა იყოს იმდენად ძლიერი  რომ გაუძლოს იმ პოტენციურად ჩამოვარდნადი საგნის ძალის ზემოქმედებას, რომელიც შესაძლოა დაეცეს დასაქმებულის ახლოს.
4. ხის ნაგებობები, რომლებიც გამოიყენება ჩამოვარდნილი საგნების ასარიდებლად უნდა აკმაყოფილებდეს შემდეგ მოთხოვნებს:
ა) ხის ნაგებობები უნდა დამონტაჟდეს იმ ობიექტს, რომელიც შესაძლოა ჩამოვარდეს და დასაქმებულებს შორის;
ბ) როდესაც ხის ნაგებობები ჩამოვარდნილი ობიექტებისაგან დაცვის მიზნით გამოიყენება დაკიდებულ ხარაჩოებზე, ხარაჩოები უნდა იყოს აღჭურვილი დამატებითი დამოუკიდებელი დამხმარე ტროსით, რომლის რაოდენობაც ეკვივალენტური უნდა იყოს დამხმარე წერტილების. დამხმარე ხაზის სიძლიერე ეკვივალენტური უნდა იყოს საკიდი ბაგირის სიძლიერის.
გ) დამოუკიდებელი დამხმარე ტროსი და საკიდი ბაგირები არ უნდა იყოს მიმაგრებული საყრდენი ნაწილის ერთიდაიგივე წერტილზე.
[bookmark: _b319n9m8f9kl]5. ბაქნების გამოყენების შემთხვევაში ბაქნებმა დაზიანების გარეშე უნდა გაუძლოს ზეწოლას არანაკლებ 22.68 კგ.-ს ვერტიკალური ან/და ჰორიზონტალური მიმართულებით, ბაქნების მთელს სიგრძეზე ნებისმიერ წერტილზე. 
6. შემაკავებელი ბაქნების ვერტიკალური სიმაღლე სამუშაო/გადასაადგილებელ ზედაპირიდან უმაღლეს წერტილამდე უნდა იყოს არანაკლებ 9 სანტიმეტრის ტოლი და არაუმეტეს 0.6 სანტიმეტრით დაშორებული ზედაპიდან, ასევე უნდა იყვნენ ერთიანი ურღვევი მასალისგან დამზადებული და არ ქონდეს 2.5 სანტიმეტრზე დიდი რღვევები/ნახვრეტები.
7. გადახურვის სამუშაოების წარმოებისას:
ა) იკრძალება მასალებისა და მოწყობილობების განთავსება სახურავის კიდემდე 1.8 მეტრზე ახლო ტერიტორიაზე გარდა იმ შემთხვევისა, როდესაც გამოიყენება  მოაჯირული დაცვის სისტემა.
ბ) სახურავის კიდესთან ახლოს დაჯგუფებული ან ერთად დავმოყრილი მასალები უნდა იყოს მყარად განთავსებული იმგვარად რომ უზრუნველყოფდნენ  თითშეკავებას ვარდნის გამოსარიცხად.
გ) საგნების შეკავებისთვის გამიზნული ტენტები უნდა იყოს იმდენად მყარი, რომ არ იქნას მათი მთლიანობა დარღვეული ჩამოვარნილი ნივთების მიერ.
მუხლი 7. უსაფრთოების ბადეების სისტემა

1.	უსაფრთოების ბადეების სისტემა უნდა აკმაყოფილებდეს შემდეგ მოთხოვნებს: 
ა) უსაფრთოების ბადეების სისტემა უნდა განთავსდეს სამუშაო ფლატფორმასთან მაქსიმალურად ახლოს,  მაგრამ ასეთი ფლატფორმიდან ქვემოთ არაუმერეს 9.2 მეტრი სიმაღლისა; 
ბ)   უსაფრთხოების ბადეები გარე მიმართულებით,  სამუშაო ზედაპირის ყველაზე დაშორებულ წერტილიდან უნდა იყოს განთავსებული შემდეგნაირად:

გ) 	უსაფრთხოების ბადეები დამონტაჟებული უნდა იყოს იმგვარად, რომ მათ შორის დარჩენილი იყოს საკმარისი სივრცე, რათა არ მოხდეს ზემოქმედების  ძალის გამოყენებისას, (რომელიც ამ მუხლით განსაზღვრული ვარდნაზე გამოცდის ექვივალენტურია) მიწის ზედაპირთად ან სტრუქტურასთან კონტაქტი;  
დ) უსაფრთხოების ბადეები და მათი მოწყობილობები უნდა უძლებდეს ზემოქმედების  ძალას, რომელიც ამ მუხლით განსაზღვრული ვარდნის გამოცდის ძალის ექვივალენტურია;  
ე) გარდა ამ მუხლის პირველი პუნქტის ,,ვ“ ქვეპუნქტით გათვალისწინებული შემთხვევებისა უსაფრთხოების ბადეები და მათი მოწყობილობები სამუშაო ადგილზე  უნდა გამოიცადოს ვარდნაზე გამძლეობაზე.  აღნიშნული გამოცდა უნდა განხორციელდეს პირველადი დამონტაჟების შემდგომ, ვარდნისაგან დაცვის სისტემად გამოყენებამდე, ხოლო თუ ბადეები და მათი მოწყობილობები არ იქნა მოხსნილი, ან გადატანილი ან შეკეთებული განმეორებითი შემოწმება უნდა ჩატარდეს ყოველ 6 თვეში ერთხელ. ვარდნის გამოცდისას გამოყენებული უნდა იქნას 76 სმ (±5) დიამეტრის 180 კგ-იანი ქვიშის ტომრები, რომლებიც ბადეში ვარდება არანაკლებ 1.1 მეტრი სიმაღლის სამუშაოს უმაღლესი ზედაპირიდან;  
ვ) თუ დამსაქმებელი მიიჩნევს, რომ ამ მუხლის პირველი პუნქტის ,,ვ“ ქვეპუნქტით გათვალისწინებული ვარდნის გამოცდის ჩატარება არამიზანშეწონილია, იგი ვალდებულია ბადეების დამცავ სისტემად გამოყენებამებე სერთიფიკატით დაადასტუროს, რომ ბადე და ბადის მოწყობილობები აკმაყოფილებენ ამ მუხლის  პირველი ქუნქტის ,,გ“ და ,,ე“  ქვეპუნქტებით გათვალისწინებულ მოთხოვნებს.  სერტიფიკატი უნდა მოიცავდეს ბადის და მისი მოწყობილობების საიდენტიფიკაციო ნომერს, თარიღს, პირის ხელმოწერას, რომელიც ახორციელებს ამ მუხლის პირველი ქუნქტის ,,გ“ და ,,ე“  ქვეპუნქტებთან შესაბამისობის დადგენას და სერტიფიკატის გაცემას. თითოეული ბადის და მისი მოწყობილობის სერტიფიკატები სამუშაო ადგილებზე ხელმისაწვდომი უნდა იყოს ინსპექტირებისათვის;
ზ) დაუშვებელია დეფექტის მქონე ბადის გამოყენება დამცავ საშუალებად. უსაფრთხოების ბადეები არანაკლებ კვირაში ერთხელ უნდა შემოწმდეს ცვეთაზე, დაზიანებაზე ან სხვა სახის ხარვეზებზე.  დეფექტის მქონე კომპონენტები ამოღებული უნდა იქნას მოხმარებიდან. უსაფრთხოების ბადეების შემოწმება ასევე უნდა მოხდეს ნებისმიერი შემთხვევის შემდგომ, რომლის დროსაც უსაფრთხოების ბადეების სისტემის მთლიანობაზე ზეგავლენა მოხდა; 
თ) თუ  უსაფრთხოების ბადეში  მოხვდება რკინის ნაჭერი, იარაღი ან სხვა  სახის საგანი,  მისი ამოღება უნდა განხორციელდეს დაუყოვნებლივ;
ი) თითოეული უსაფრთხოების ბადის ღია უჯრედის  მაქსიმალური ზომა არ უნდა აღემატებოდეს 230 სმ-ს და ნებისმიერ გვერდის სიგრძე არ უნდა აღემატებოდეს 15 სმ -ს. ყველა უჯრედის კვეთა დაცული უნდა იყოს, რათა გამოირიცხოს ღია უჯრედის გაფართოება;
კ) ყოველ  უსაფრთხოების ბადეს კიდეზე უნდა ჰქონდეს  ბაგირი, რომელიც უნდა უძლებდეს  22.2 კგ/ნ სიმძიმით/მასით დატვირთვას;
ლ) უსაფრთხოების ბადის პანელებს შორის შეერთებები უნდა იყოს ისეთივე გამძლე, როგორიც ბადის კომპონენტები და ერთმანეთის გვერდით იმგვარად უნდა იყოს განთავსებული, რომ მანძილი არ აღემატებოდეს 15 სმ-ს;
მუხლი 8. სიმაღლიდან ვარდნის საწინააღმდეგო ინდივიდუალური დაცვის სისტემები
1.	სიმაღლიდან ვარდნის საწინააღმდეგო ინდივიდუალური დაცვის სისტემები იცავენ სიმაღლეზე მომუშავე ადამიანს ვარდნისაგან და უნდა აკმაყოფილებდნენ შემდეგ მოთხოვნებს:
ა) დამაკავშირებელი(კარაბინი) უნდა იყოს დამზადებული დაპრესილი ან ფორმირებული ფოლადისგან ან მისი მსგავსი მასალისგან;
ბ) დამაკავშირებელს (კარაბინს) უნდა ჰქონდეს კოროზიისაგან  დამცავი დაბოლოებები  და  მისი ზედაპირი უნდა იყოს გლუვი, რათა არ მოხდეს ამ სისტემის შემადგენელი ნაწილების  დაზიანება;
გ) D-გვარი რგოლებს და ჩამკეტიან კაუჭებს გლეჯაზე სიმტკიცე უნდა გააჩნდეთ  მინიმუმ 22.2 კ/ნ-ს;
დ) D-გვარი რგოლები და ჩამკეტიანი კაუჭები უნდა გამოიცადოს მინიმუმ 16 კ/ნ გამძლეობაზე, რომლის დროსაც არ უნდა მოხდეს მათი გატეხვა, გაწყვეტა ან დეფორმაცია;
ე) ჩამკეტიანი კაუჭი უნდა გაიზომოს, რომ თავსებადი იყოს მიერთებულ ნაწილებთან   რათა არ მოხდეს მისი შემთხვევითი ამოვარდნა საჭერი მოწყობილობიდან. კაუჭი ასევე უნდა იკეტებოდეს, რათა გამოირიცხოს საჭერიდან და მიმაგრებული ნაწილებიდან გამოვარდნა;
ვ)   თუ ჩამკეტიან კაუჭს არ აქვს სამაგრი, ის არ უნდა გამოიყენებოდეს: თასმებზე ბაგირებზე, ლითონის ბაგირებზე, D-გვარი რგოლებზე, ჰორიზონტალურ ტროსებზე, ან ნებისმიერ ნივთზე, რომლის ფორმა ან ზომა იმდენად შეუთავსებელია კაუჭთან, რომ შესაძლოა მოხდეს შემთხვევითი ამოვარდნა საჭერებიდან, შეერთებული ნაწილების  დაწევა ან განცალკევება;
ზ)  ჰორიზონტალური ტროსების მქონე დაკიდულ ხარაჩოებზე ან მსგავს სამუშაო პლატფორმებზე, სადაც ჰორიზონტალური ტროსი შესაძლოა ვერტიკალურ ტროსებად იქნას გამოყენებული, ჰორიზონტალურ ტროსთან დამაკავშირებელი მოწყობილობა უნდა უზრუნველყოფდეს ტროსის ორივე მხრიდან გამაგრებას;
თ) ჰორიზონტალური ტროსები, როგორც სიმაღლიდან ვარდნის საწინააღმდეგო ინდივიდუალური დაცვის საშუალებები,  დაპროექტებული, დაყენებული და გამოყებენული უნდა იქნას კვალიფიციური პირის მიერ;
ი) ღვედებს და ვერტიკალურს ტროსებს უნდა გააჩნდეთ  გაგლეჯისადმი სიმტკიცე და უძლებდეს მინიმუმ 22.2 კ/ნ სიმძიმით/მასით დატვირთვას;
კ) ვერტიკალური ტროსების გამოყენებისას თითოეული დასაქმებული პირი ცალკეულ ტროსზე უნდა იყოს მიმაგრებული, გარდა ამ მუხლის პირველი პუქტის ,,ლ“ ქვეპუნატით გათვალისწინებული შემთხვევებისა;
ლ)  ლიფტის შახტის მშენებლობისას ორი დასაქმებული შეიძლება მიმაგრებული იყოს ერთსადაიმავე ტროსზე, იმ შემთხვევაში თუ ორივე პირი ერთი კაბინის ზევით მუშაობს და კაბინა შემოსაზღვრულია მოაჯირებით, ხოლო ტროსის სიმტკიცე უნდა უძლებდეს თითო კაცზე 44.4 კ/ნ-ს  დატვირთვას;
მ) ადამიანის დამცავი ტროსები დაცული უნდა იყოს  გადაჭრისა თუ გაცვეთისაგან;
ნ) გამოსაწევი ტიპის ტროსები და ღვედები, რომლებიც ავტომატურად 0.61 მეტრით ან ნაკლებით ამცირებენ თავისუფალი ვარდნის მანძილს და მიმაგრებულია მოწყობილობაზე მთლიანად გაშლილ მდგომარეობაში უნდა უძლებდეს გლეჯაზე სიმტკიცეს მინიმუმ 3.3 კ/ნ დატვირთვით;
ო)  გამოსაწევი ტიპის ტროსები და ღვედები, რომლებიც ავტომატურად 0.61 მეტრით ან ნაკლებით არ ამცირებენ თავისუფალი ვარდნის მანძილს, ასევე გაცვეთილი და დეფორმირებული ღვედები, რომლებიც მიმაგრებულია მოწყობილობაზე მთლიანად გაშლილ მდგომარეობაში უნდა უძლებდეს გლეჯაზე სიმტკიცეს მინიმუმ 2.2 კ/ნ დატვირთვით;
 პ) ბაგირები და კავები, რომლებიც ღვედებზე და ტროსებზე გამოიყენება, სხეულის სალტეების კომპონენტები და სხვა აღჭურვილობები დამზადებული უნდა იყოს სინთეზური მასალით;
რ) ანკერული გამაგრებები, რომლებიც  სიმაღლიდან ვარდნის საწინააღმდეგო ინდივიდუალური დაცვის საშუალებებს ამაგრებს უნდა იყოს განცალკევებული იმ ანკერული გამაგრებებისგან, რომლებიც პლატფორმების საყრდენებად ან საკიდად გამოიყენება და თითოეულ დასაქმებულზე უნდა უძლებდეს მინიმუმ 22.2 კ/ნ დატვირთვას,  ან უნდა დამონტაჟდეს და გამოყენებულ იქნას შემდეგნაირად:
რ.ა) როგორც სიმაღლიდან ვარდნის საწინააღმდეგო ინდივიდუალური დაცვის სისტემა, რომელიც უზრუნველყოფს უსაფრთხების  არანაკლებ 2 კომპონენტს;
რ.ბ) კვალიფიციური პირის ზედამხედველობის ქვეშ;
2.	სიმაღლიდან ვარდნის საწინააღმდეგო ინდივიდუალური დაცვის სისტემამ ვარდნის შეჩერებისას უნდა უზრუნველყოს:
ა) სხეულის სალტის გამოყენებისას ვარდნის მაქსიმალური ძალის შეზღუდვა 4 კ/ნ -მდე;
ბ) სხეულის დაცვის სხვა აღჭურვილობების გამოყენებისას ვარდნის მაქსიმალური ძალის შეზღუდვა 8 კ/ნ -მდე;
გ)  ვარდნის დროს დასაქმებულის შეჩერება მიწის ზედაპირიდან 1.8 მ სიმაღლეზე და არ მოახდინოს მისი შეხება ქვედა ზედაპირთან;
დ) მიიყვანოს დასაქმებული სრულ გაჩერებამდე და შეზღუდოს შენელების მაქსიმალური მანძილი 1.7 მეტრემადე;
ე) საკმაისი სიმტკიცე, რათა გაუძლოს პოტენციურად ორჯერ მეტ ზემოქმედებას  დასაქმებულის 1.8 მეტრი სიმაღლიდან ვარდნისას;    
3.	სხეულის სალტეები, სხვა აღჭურვილობები და კომპონენტები უნდა იქნას გამოიყენებული მხოლოდ მუშების დასაცავად. დაუშვებელია მისი გამოყენება სხვა მასალების ასაწევად/გადასატანად;
4.	სიმაღლიდან ვარდნის საწინააღმდეგო ინდივიდუალური დაცვის სისტემების და კომპონენტების გაუმართაობის დროს, ის ხმარებიდან უნდა იქნას ამოღებული და არ იქნას გამოყენებული იქამდე, ვიდრე არ შემოწმდება კომპეტენტური პირის/სამსახურის მიერ;
5.	დამსაქმებელმა უნდა უზრუნველყოს თანამშრომლების სწრაფი ევაკუაცია ვარდნის შემთხვევაში ან/და დარწმუნდეს რომ დასაქმებულებს თავად აქვთ საკუთარი თავის გადარჩენის შესაძლებლობა;
6.	სიმაღლიდან ვარდნის საწინააღმდეგო ინდივიდუალური დაცვის საშუალება უნდა შემოწმდეს ყოველი  გამოყენების წინ ცვეთაზე, დაზიანებაზე და სხვა ხარვეზებზე. ხარვეზის აღმოჩენის შემთხვევაში დაცვის საშალება ან/და დეფექტური ნაწილები დაუყოვნებლივ უნდა ჩანაცვლდეს ან მოხდეს მათი ხმარებიდან ამოღება;
7.	სხეულის სალტეები უნდა იყოს არანაკლებ 4.1 სმ სიგანის;
8.	სიმაღლიდან ვარდნის დამცავი ინდივიდუალური დაცვის საშუალება დამაგრებული არ უნდა იყო, მოაჯირის სისტემაზე და არც ამწევ მექანიზმებზე, გარდა ამ მუხლის მე-9 პუნქტით გათვალისწინებული შემთხვევებისა;
9.	თუ სიმაღლიდან ვარდნის საწინააღმდეგო ინდივიდუალური დაცვის საშუალება გამოიყენება ამწევი მექანიზმების გამოყენების ადგილებზე, იგი უნდა უზრუნველყოფდეს დასაქმებულების მოძრაობას მხოლოდ სამუშაო ზედაპირის კიდემდე.

მუხლი 9. მოთხოვნები დამჭერი მოწყობილობების მიმართ
1. დამჭერი მოწყობილობები იმგვარად უნდა იქნას დამაგრებული, რომ არ დაუშვას მომუშავის თავისუფალი ვარდნა 0.6 მეტრზე მეტად;
2. ანკერები რომებზეც დამაგრებულია დამჭერი მოწყობილობები უნდა უძლებდნენ მომუშავის წონის ორმაგი ოდენობის პოტენციური ვარდნით გამოწვეულ ზემოქმედებას ან 1360 კგ-ს (13.3 კილონიუტონი).
3. ჩამჭიდები დამზადებული უნდა იყოს ნაწრთობი, ჩამოსხმული, ფორმირებული ფოლადის ან სხვა ექვივალენტური მასალისგან.
4. ჩამჭიდებს უნდა გააჩნდეთ კოროზია გამძლე საფარი და ყველა ზედაპირი უნდა ჰქონდეთ გლუვი, დამჭერი მოწყობილობის კონტაქტში მყოფი ელემენტების დაზიანების გამოსარიცხად.
5. დამაკავშირებელი/საკვანძო მოწყობილობებს უნდა გააჩნდეთ 2268კგ (22.2 კილონიუტონი) დაჭიმულობის ძალა.
6. კაუჭებს და სამაგრ კავებს ჩატარებული უნდა ქონდეთ გამოცდა სიმტკიცეზე და გააჩნდეს მინიმალურ დაჭმულობის ძალას 1633კგ(16 კილონიუტონი).
7. სამაგრი კავების ზომა უნდა შეესაბამებოდეს/მორგებული იყოს იმ ნაწილების ზომას რომელთანაც არიან დაკავშირებული, რათა გამორიცხულ იქნას დაჭიმულობით გამოწვეული შემთხვევითი განცალკევება. დასაშვებია მხოლოდ ჩამკეტი ტიპის სამაგრი კავების გამოყენება. 
8. ყოველი გამოყენების წინ დამჭერი მოწყობილობის სისტემა უნდა შემოწმდეს ცვეთის, დაზიანებების და სხვა ნაკლოვანებების არსებობაზე. დეფექტური ნაწილები უნდა არ უნდა იქნას გამოყენებული.
9. ტანის დამჭერი მოწყობილობა, ქამარი და ვარდნისგან დამცავი სხვა აღჭურვილობები გამოყენებული უნდა იქნას მხოლოდ მომუშავე პერსონალის დაცვის მიზნით და იკრძალება მათი მასალის აწევის/გადაზიდვის მიზნით გამოყენება.

მუხლი 10. ხაზობრივი მაფრთხილებელი სისტემები
1. ხაზობრივი მაფრთხილებლების სისტემები და მათი გამოყენება უნდა აკმაყოფილებდეს შემდეგ მოთხოვნებს:
ა) ხაზობრივი მაფრთხილებლების სისტემა უნდა დამონტაჟდეს სახურავის სამუშაო სივრცის ყველა ნაპირის გასწვრივ
ბ) იმ შემთხვევაში როდესაც მექანიკური აღჭურვილობა არ გამოიყენება ხაზობრივი მაფრთხილებლების სისტემა უნდა დამონტაჟდეს არანაკლებ 1.8 მეტრისა სახურავის კიდემდე.
გ) მექანიკური აღჭურვილობის გამოყენების შემთხვევაში ხაზობრივი მაფრთხილებლების სისტემა უნდა დამონტჟდეს სახურავის კიდის გასწვრივ, კიდემდე არანაკლებ 1.8 მეტრის დაშორებით, როდესაც მექანიკური აღჭურვილობა გადაადგილდება სახურავის კიდის პარალელურად, ხოლო 3.1 მეტრის დაშორებით როდესაც მექანიკური აღჭურვილობა გადაადგილდება სახურავის კიდის პერპენდიკულარულად.
დ) სამშენებლო მოედანთან მისასვლელები, მასალების გაცემის, დასაწყობების და მექანიკური საშუალებების ჩაბმის ადგილები სამუშაო არეს უნდა უკავშირდებოდნენ მისასვლელი ბილიკებით რომელიც ფორმირებულია ორი გამაფრთხილებელი ზონრით.
ე) როდესაც სამშენებლო არესთან მიმავალი ბილიკი არ გამოიყენება, ბილიკი სამშენებლო მოედნის მაფრთხილებელ ზონართან გადაკვეთის ადგილას უნდა გადაიკეტოს თოკით, ჯაჭვით, მავთულით ან სხვა ბარიკადით, რომელიც მაფრთიხლებელი ზონრის სიმაღლისა და სიმტკიცის ეკვივალენტურია.
2. მაფრთხილებელი ზონრები უნდა შედგებოდეს თოკების, ჯაჭვების, მავთულების და საყრდენი ბარიკადებისგან შემდეგნაირად:
ა) მაფრთხილებელი ზონრების შემადგენლობაში მყოფ თოკებზე, ჯაჭვებზე და მავთულებზე უნდა დაიკიდოს მაფრთხილებელი ალმები, რომლებიც დამზადებულია მაღალი ხილვადობის მასალისგან, არაუმეტეს 1.8 მეტრი ინტერვალით.
ბ) მაფრთხილებელი ზონრების შემადგენლობაში მყოფი თოკები, ჯაჭვები და მავთულები უნდა მოეწყოს იმგვარად, რომ ჩაკიდების ადგილის უდაბლესი წერტილი იყოს არანაკლებ 0.9 მეტრით და უმაღლესი წერტილი არაუმეტეს 1 მეტრით დაშორებული სამუშაო/გადასაადგილებელი ზედაპირიდან.
გ) მაფრთხილებელი ზონრის შემადგენლობაში მყოფი თოკების, ჯჭვებისა და მავთულების კონსტრუქციები უნდა უძლებდეს 7კილოგრამ (71 ნიუტონი), სამუშაო/გადასაადგილებელი ზედაპირის პარალელურ და მისი ზედაპირიდან 0.8 მეტრის სიმაღლეზე ჰორიზონტალური მიმართულების დაწოლას ისე რომ არ ყირავდებოდნენ.
დ) თოკებს, ჯჭვებს და მავთულებს უნდა გააჩნდეთ 227 კილოგრამის (2.22 კილონიუტონი) დაჭიმულობის ძალა და ბარიერთან (ბარიკადი) ჩაბმის შემდეგ უძლებდნენ ამ რეგლამენტით გათვალისწინებულ დატვირთვებს (მისათითებელია პუნქტი)
ე) დაუშვებელია მომუშავეთა მოხვედრა მაფრთხილებელ ზონარსა და სახურავის კიდეს შორის მოქცეულ არეში გარდა იმ შემთხვევებისა, როდესაც მომუშავე ახორციელებს გადახურვით საქმიანობას.
ვ) მექანიკური აღჭურვილობის გამოყენება ან/და განთავსება სახურავებზე დასაშვებია  მხოლოდ იმ შემთხვევებში როდესაც დასაქმებულები დაცულნი არიან მაფრთხილებელი, მოაჯირული ან პერსონალური შემაკავებელი სისტემებით.

მუხლი 11. კონტროლირებადი დაშვების ზონები. 
1. კონტროლირებადი დაშვების ზონები და მათი ფუნქციონირება უნდა შეესაბამებოდეს შემდეგ მოთხოვნებს: 
ა) იმ შემთხვევაში, როცა გადახურვითი და სხვა ტიპის სამუშაოებისას კონტროლდება მომუშავეთა თავისუფალი დაშვება, კონტროლის ადგილები უნდა აღინიშნოს კონტროლის ზონრით ან სხვა დაშვების შემზღუდავი საშუალებით.
ბ) კონტროლის დამცავი ხაზები უნდა განთავსდეს დაუცველი ადგილებისა და გადახურვის კიდეებიდან არანაკლებ 1.8 მეტრის და არაუმეტეს 7.7 მეტრის სიმაღლეზე, გარდა იმ შემთხვევებისა, როდესაც ხდება ჩამოსხმული ბეტონის ელემენტების გამოყენება.
გ) კონტროლის ზონარი უნდა განთავსდეს დაუცველი ტერიტორიის ან/და სახურავის კიდის მთელს სიგრძეზე და უნდა იყოს მათი პარალელური.
დ) კონტროლის ზონარი უნდა აკავშირებდეს მოაჯირული სისტემის ორივე მხარეს ან შესაბამის შემთხვევებში შენობის საპირისპიროდ განლაგებულ კედლებს.
ე) აგურების დაწყობისა და მასთან დაკავშირებული სამუშაოების წარმოებისას სამუშაო ადგილთან დაშვების ორგანიზება:
ე.ა) სამუშაო ადგილთან დაშვების კონტროლის ზონა გამოყოფილი უნდა იყოს კონტროლის ზონარით, რომელიც უნდა აღიმართოს სამუშაო ზონის კიდიდან არანაკლებ 3,1 მეტრის და არაუმეტეს 4,5 მეტრის დაშორებით.
ე.ბ) კონტროლის ზონარი უნდა განთავსდეს სამუშაო ადგილთან დაშვების კონტროლის ზონის კიდესთან დაახლოებით პარალელურად, ზონარის სიგრძე საკმრისი უნდა იყოს საკონტროლო დაშვების ზონის მთლიანი პერიმეტრისთვის და უნდა უზრუნველყოფდეს ყველა მომუშავის შემოსაზღვრას ვინც დაკავებულია აგურების დაწყობით და მასთნ დაკავშირებული სამუშაოების წარმოებით.
ე.გ) დამატებითი კონტროლის ზონარები უნდა აღიმართოს სამუშაო ადგილთან დაშვების კონტროლის ზონის თითოეულ კუთხეში
ე.დ) სამუშაო ადგილთან დაშვების კონტროლის ზონაში დაიშვება მხოლოდ აგურების დაწყობით და მასთან დაკავშირებული სამუშაოების წარმოებით დაკავებული მომუშავეები.
ვ) კონტროლის ზონარები უნდა შედგებოდნენ, თოკების, მავთულების, ლენტების ან სხვა ექვივალენტური მასალისაგან და საყრდენ ბარიერებისაგან.
ზ) თითოეული ზონარი უნდა შედგებოდნენ 1,8 მეტრი ინტერვალით დაშორებული ალმების ან სხვა ტიპის მაღალი ხილვადობის მასალის მაფრთხილებელი ნიშნებისგან. 
თ) აგურების დაწყობის სამუშაობის წარმებისას კონტროლის ზონრები უნდა მოეწყოს იმგვარად, რომ ზონრის ჩაკიდების ადგილის უდაბლესი წერტილი იყოს არანაკლებ 1 მეტრით და უმაღლესი წერტილი არაუმეტეს 1,3 მეტრით დაშორებული სამუშაო/გადასაადგილებელი ზედაპირიდან.
ი) კონტროლის ზონრებს უნდა გააჩნდეთ 90კგ სიმტკიცის ძალა (88 კილონიუტონი)
კ) იატაკებსა და სახურავებზე მუშაობისას როდესაც სივრცე არ არის შემოსაზღვრული დამცავი მოაჯირული სისტემით, აგურების დაწყობის სამუშაოების დაწყებამდე, საკონტროლო დაშვების ზონა უნდა გაფართოვდეს საჭიროებისამებრ და მოიცვას სამუშაოთა წარმოების ყველა სივრცე, მათ შორის მასალების გაცემის და შენახვის ადგილები. 
ლ) იატაკებსა და სახურავებზე მუშაობისას როდესაც სივრცე შემოსაზღვრულია დამცავი მოაჯირული სისტემით და აგურების დაწყობის სამუშაოების წარმართვისთვის აუცილებელია აღნიშნული სისტემის დემონტაჟი, დემონტაჟმა უნდა მოიცვას მხოლოდ სისტემის მხოლოდ ის ნაწილი, რომელიც აუცილებელია კონკრეტული დღის სამუშაოების განსახორციელებლად. 

მუხლი 12, უსაფრთხოების მონიტორინგის სისტემა 
1. უსაფრთხოების მონიტორინგის სისტემა და მისი გამოყენება უნდა აკმაყოფილებდეს შემდეგ მოთხოვნებს:
ა) დამსაქმებელი ვალდებულია აირჩიოს დასაქმებულთა უსაფრთხოების კონტროლზე  პასუხისმგებელი პირი და უზრუნველყოს მის მიერ შემდეგი მოთხოვნების დაკმაყოფილება:
ა.ა) უსაფრთხოების კონტროლზე პასუხისმგებელი პირი ვალდებულია შენიშნოს ვარდნის საფრთხე;
ა.ბ) უსაფრთხოების კონტროლზე პასუხისმგებელი პირი ვალდებულია გააფრთხილოს დასაქმებული ვარდნის საფრთხის შესახებ და გაცეს შესაბამისი მითითება თუ დასაქმებულის ქმედებები არ არის უსაფრთხო.
ა.გ) უსაფრთხოების კონტროლზე პასუხისმგებელი პირი ვალდებულია იმყოფებოდეს იგივე სამუშაო/გადასაადგილებელ ზედაპირზე და ვიზუალური მონიტორინგისთვის საკმარის დისტანციაზე იმ მომუშავესთან მიმართებით რომლის საქმიანობის კონტროლსაც იგი ახდენს.
ა.დ) უსაფრთხოების კონტროლზე პასუხისმგებელი პირი ვალდებულია იმყოფებოდეს მომუშავეებთან ორალური კომუნიკაციისთვის საკმარის დისტანციაზე.
ა.ე) უსაფრთხოების კონტროლზე პასუხისმგებელ პირს არ უნდა გააჩნდეს სხვა პასუხისმგებლობები, რომლებმაც შესაძლოა დააბრკოლოს მის მიერ უსაფრთხოების კონტროლის ფუნქციის განხორციელება. 
ბ) მომუშავეთა მიერ დაბალი დახრის გადახურვებზე მუშაობისას, სივრცეებში სადაც გამოიყენება უსაფრთხოებაზე მონიტორინგის სისტემა იკრძალება მექანიკური მოწყობილობების განთავსება ან/და გამოყენება.
გ) იკრძალება დაბალი დახრის გადახურვებზე მომუშავე პირების ან/და ვარდნისგან დაცვის გეგმით გათვალისწინებული მომუშავეების გარდა სხვა პირების დაშვება იმ არეებში სადაც დასაქმებულები დაცულნი არიან უსაფრთხოების კონტროლის სისტემით.
დ) უსაფრთხოების კონტროლზე პასუხისმგებელ პირი ვალდებულია სამუშაო ადგილთან დაშვების კონტროლის ზონაში მომუშავე თითოეული დასაქმებულის
ვარდნის საშიშროებების შესახებ გაფრთხილებების

 მუხლი 13. მოთხოვნები საფარების მიმართ
1. იატაკში, სახურავსა და სხვა სამუშაო/გადასაადგილებელ ზედაპირებზე არსებული საფარები უნდა აკმაყოფილებდნენ შემდეგ მოთხოვნებს:
ა) გზებსა და საავტომობილო ბილიკებზე არსებული საფარები, მტყუნების გარეშე, უნდა უძლებდეს უდიდესი მოსალოდნელი ავტომობილის ღერძული დატვირთვის ორმაგ ოდენობას, რომელმაც შესაძლებელია გადაკვეთოს საფარი.
ბ) სხვა დანარჩენი საფარები, დაზიანების გარეშე, უნდა უძლებდეს მოსალოდნელ დასაქმებულების, მოწყობილობები და მასალების წონის ორმაგი ოდენობის დაწოლას ნებისმიერ დროს. 
გ) ყველა საფარი საიმედოდ უნდა იქნას დამაგრებული დანიშნულების ადგილას და გამორიცხულ უნდა იქნას მათი შემთხვევითი გადაადგილება ქარის, მოწყობილობი ან დასაქმებულების მიერ.
დ) ყველა საფარი, არსებული საფრთხის აღსანიშნავად, უნდა იყოს შეღებილი ან მათზე დატანილ უნდა იქნას წარწერა „ხვრელი“, „ორმო“ ან „საფარი“, აღნიშნული ვალდებულება არ ვრცელდება ჩამოსხმული ბეტონის ან/და ფოლადის, ქუჩებსა და მაგისტრალებზე განთავსებულ სარემონტო/სადრენაჟო საძრომებზე/ლიუკებზე.

მუხლი 14. ვარდნისგან დაცვის გეგმა
1. ვარდნისგან დაცვის გეგმის - როგორც უსაფრთხოების უზრუნველყოფის ალტერნატიული გზის გამოყენება დასაშვებია მხოლოდ იმ დასაქმებულთათვის, რომლებიც დაკავებულები არიან სამშენებლო ობიექტის გარე კიდეებზე მუშაობით, ჩამოსხმული ბეტონის კომპონენტების აღმართვითა და საცხოვრებელი შენობების აშენებით და დაადასტურებენ, რომ ჩვეულებრივი ვარდნისგან დაცვის სისტემის გამოყენება შეუძლებელია ან გამოიწვევს უარესს საფრთხეს.
2. ვარდნისგან დაცვის გეგმა უნდა აკმაყოფილებდეს შემდეგ მოთხოვნებს:
ვარდნისგან დაცვის გეგმა უნდა შემუშავდეს და განიცდიდეს პერიოდულ განახლებას  კვალიფიციური პირის მიერ, ყოველი კონკრეტული სამშენებლო საქმიანობისთვის, რომელიც უკავშირდება სამშენებლო ობიექტის გარე კიდეებზე მუშაობას, ჩამოსხმული ბეტონის კომპონენტების აღმართვასა და საცხოვრებელი შენობების აშენებას.
3. ვარდნისგან დაცვის განახლებული გეგმის ასლი მუდმივად უნდა ინახებოდეს სამუშაო ადგილას. გეგმის მოთხოვნების დანერგვა უნდა განხორციელდეს შესაბამისი უფლებამოსილი, კომპეტენტური პირის მიერ.
4. ვარდნისგან დაცვის გეგმა უნდა მოიცავდეს ჩვეულებრივი დაცვის სისტემების (მოაჯირული სისტემა, პერსონალური ვარდნისგან დაცვის სისტემა, უსაფრთხოების ბადეები) გამოყენების შეუძლებლობის ან მათ მიერ სავარაუდო უარესი შედეგის გამოწვევის არგუმენტაციას. გეგმა ასევე უნდა მოიცავდეს ვარდნისგან დაცვის მიზნით გატარებული ღონისძიებების აღწერას, იმ მომუშავეთათვის რომელთათვისაც არ გამოიყენება ჩვეულებრივი დაცვის სისტემები.
5. ვარდნისგან დაცვის გეგმა უნდა მოიცავდეს ყველა ყველა იმ სამშენებლო ტერიტორიის ჩამონათვალს სადაც არ გამოიყენება ჩვეულებრივი ვარდნისგან დაცვის სისტემები. აღნიშნული  ადგილები უნდა კლასიფიცირდეს, როგორც სამუშაოზე დაშვების კონტროლირებადი ზონა.
6. იმ შემთხვევებში, როდესაც არ გამოიყენება ვარდნისგან დაცვის ალტერნატიული ზომები, დამსაქმებელი ვალდებულია გამოიყენოს უსაფრთხოების მონიტორინგის სისტემა.
გეგმა ასევე უნდა მოიცავდეს იმ პირების ჩამონათვალს ან მათი იდენტიფიცირების სხვა ხერხს, რომლებიც დაშვებულნი არიან კონტროლირებად ზონებში სამუშაოდ. იკრძალება ზემოთხსენებული პირების გარდა სხვა დასაქმებულთა მუშაობა აღნიშნულ ადგილებში.
7. მომუშავის ჩამოვარდნის შემთხვევაში, ან სხვა მნიშვნელოვანი ინციდენტისას (მიუხედავად იმისა მოყვა თუ არა შემთხვევას ადამიანის ან პროცესის/საგნის  რაიმე სახის ზიანი) დამსაქმებელი ვალდებულია გამოიკვლიოს შემთხვევის მოხდენის მიზეზი და სხვა გარემოებები, დაადგინოს ვარდნისგან დაცვის გეგმაში ცვლილებების საჭიროება და მოახდინოს აღნიშნული ცვლილებების დანერგვა, მსგავსი ტიპის შემთხვევების შემდგომში გამორიცხვის მიზნით. 
მუხლი 15. ტრენინგების ჩატარების ვალდებულება
1. დამსაქმებელი ვალდებულია უზრუნველყოს ტრენინგების პროგრამის შემუშავება და განხორციელება თითოეული დასაქმებულისათვის, რომელსაც შესაძლოა დაემუქროს ვარდნის საფრთხე. პროგრამა უნდა უზრუნველყოფდეს თითოეული დასაქმებულისათვის ვარდნის საფრთხის გამოცნობის შესაძლებლობას და უნდა მოიცავდეს ამ საფრთხის მინიმუმამდე შემცირების მიზნით აუცილებელი პროცედურებს; 
8. დამსაქმებელი ვალდებულია უზრუნველყოს რომ თითოეული დასამქებული იყოს შესაბამისად გაწვრთნილი, კომპეტენტური პირის მიერ რომელსაც აქვს კვალიფიკაცია შემდეგ სფეროებში:
[bookmark: _h4mec26qawug]ა) ვარდნისგან დაცვის საშიშროების ბუნება სამუშაო სივრცეში;
ბ) ვარდნისგან დაცვის სისტემების აღმართვის, შენარჩუნების, დაშლის და ინსპექტირების სწორი პროცედურები;
გ) მოაჯირის სისტემების, ვარდნისგან დაცვის პირადი სისტემების, უსაფრხოების ბადეების სისტემების, გამაფრთხილებელი ხაზი სისტემები, უსაფრთხოების მონიტორის სისტემის, კონტროლირებადი დაშვების ზონები და სხვა დაცვის სისტემების გამოყენება და მართვა;
დ) უსაფრთხოების მონიტორის სისტემაში თითოეული დასაქმებულის როლი, როდესაც აღნიშნული სისტემა გამოიყენება;
ე)  დაბალი დაქანების მქონე სახურავებზე გადახურვის სამუშაოების შესრულებისას მექანიკური აღჭურვილობის გამოყენების შეზღუდვები;
ვ) აღჭურვილობისა და მასალებისა  მოხმარების და შენახვის და თავსზემოთა დაცვის აღმართვისა სწორი პროცედურები;
ზ) დასაქმებულის როლი ვარდნისგან დაცვის გეგმაში
თ) სტანდარტები რომელსაც მოიცავს ეს რეგლამენტი
3. დასაქმებული ვალდებულია დაადასტუროს ამ რეგლამენტის მე-2 მუხლის მოთხოვნების დაკმაყოფილება წერილობითი სერტიფიკატით. წერილობითი სერტიფიკატი უნდა შეიცავდეს იმ დასაქმებულის სახელს და სხვა მაიდენტიფიცირებელ ინფორმაციას, რომელმაც ტრენინგი გაიარა, ტრენინგის თარიღს, ტრენერისა და დამსაქმებლის ხელმოწერას. 
4. როდესაც დამსაქმებელს აქვს საფუძვლიანი ეჭვი იმის შესახებ, რომ დასაქმებულს, რომელსაც გავლილი აქვს ტრენინგი სათანადოდ არ ესმის ამ რეგლამენტის მიერ დადგენილი მოთხოვნები, ვალდებულია უზრუნველყოს თითოეული ასეთი დასაქმებულის განმეორებითი ტრენინგი. 
5. გარდა ამ მუხლის მე-4 პუნქტში აღნიშნულისა განმეორებითი ტრენინგის ჩატარება სავალდებულოა:
ა) სამუშაო ადგილის ცვლილება რის გამოც წინა ტრენინგი მოძველებულია;
ბ) ვარდნისგან დაცვის სისტემის ან გამოსაყენებელი აღჭრვილობის ცვლილება, რის გამოც წინა ტრენინგი მოძველებულია;
გ) არასრულფასოვნება დაზარალებული დასაქმებული ცოდნის ან გამოყენება ვარდნისგან დაცვის სისტემის ან აღჭურვილობის რომელიც უთითებს რომ დასაქმებული არ არის შენარჩუნებული საჭირო გაგება ან უნარები.




